
Истражување на Институтот за Јавни Политики (ИЈП) Арбен Џафери меѓу Албанците во Северна Македонија покажува многу силна поддршка 
за Украина и негативна перцепција за Русија, реален поглед на членството во ЕУ, силна поддршка за уставните промени и официјалниот  статус 
на албанскиот јазик, како и за важни движења на политичката сцена 
 
Новото истражување на Институтот за јавна политика (ИПП) Арбен Џафери го мери албанското јавно мислење во Северна Македонија за 
релевантни политички теми. 
 
Ова уникатно истражување конкретно ги разгледува албанските перцепции за војната во Украина и нејзините импликации за стратешките сојузи 
на Северна Македонија, капацитетот на владата да постигне напредок во членството во ЕУ, како и поддршката за уставните промени и уставниот 
статус на албанскиот јазик. Дополнително, истражувањето ги мери ставовите на Албанците кон политичките лидери и поддршката кон 
политичките партии, вклучувајќи ги и фракциите во нив, доколку е релевантно. 
 
Клучни пораки 
 
На прашањето кој е виновен за руско-украинската војна, две третини од испитаниците (64%) ја идентификуваат Русија. Само 2,7% ја обвинуваат 
Украина. Албанците покажуваат јасна поддршка за Украина (67,8%), а само 4% ја поддржуваат Русија. 
 
Кога станува збор за стратешките сојузници на Северна Македонија, половина од испитаниците ги споменуваат ЕУ (49,7%) и САД (49,1%). Турција 
е рангирана на третото место, која ја споменуваат 11,4 % од испитаниците. Русија и Кина не се популарни меѓу Албанците, а само 0,2% од 
испитаниците ги гледаат овие две држави како стратешки сојузници. 
 
Истражувањето покажа и реални ставови за членството во ЕУ, при што релативно мнозинство од испитаниците (43,3%) веруваат дека земјата 
нема капацитет да се приклучи на ЕУ во следните 10 години. Малку повеќе од една третина од Албанците (38%) веруваат дека Северна 
Македонија може да влезе во ЕУ во следните 10 години. 
 
Повеќето Албанци (55,3%) ги поддржуваат уставните амандмани како услов за почеток на преговорите за членство во ЕУ, при што само 29,8% од 
нив сметаат дека Северна Македонија не треба да го менува својот Устав. 

Што се однесува до официјалните јазици на Северна Македонија, огромното мнозинство Албанци (89,1%) сметаат дека уставните измени треба 
да доведат до подобрување на статусот на албанскиот јазик, кој треба да се дефинира како официјален јазик, на исто ниво како македонскиот. 
Само 6,4 од испитаниците сметаат дека треба да се зачува сегашната дефиниција, според која албанскиот јазик е дефиниран како службен јазик 
што го зборуваат најмалку 20% од населението. 
 
Кога станува збор за јавното мнение за партиските лидери, Али Ахмети (ДУИ) е најпопуларен, со нето доверливост нула (неутрални) и 49,7% од 
позитивните мислења. Арбен Таравари (АШ) е блиску втор, со нето доверливост од -9,4 и 45% позитивни мислења. По внатрешните тензии во 
ДУИ, Изет Меџити, лидерот на фракцијата во ДУИ позната како „Огнена група“ е трет најпопуларен партиски лидер со нето доверливост од -
28,8% и 35,3% позитивни мислења. Билал Касами (Движење Беса) е на четвртото место, со нето доверливост од -43% и 28,2% позитивни мислења. 
Лидер на партијата со најмала поддршка е Африм Гаши (Алтернатива), со нето доверливост од -74,6% и само 12,4% позитивни мислења. 
 
Доколку утре се одржат парламентарни избори 30,8 % од Албанците се изјасниле дека би гласале за ДУИ. Алијанса за Албанците е на второ место 
со 14,9%, следно е Движењето БЕСА со 9,6%. Алтернативата би добила само 2% од гласовите, додека ДПА е многу блиску до нула (0,3%). Кај 
македонските партии за ЛСДМ би гласале 1,6 отсто од Албанците, а за ВМРО-ДПМНЕ само 0,1%.	
 
Интересно е што меѓу оние кои рекоа дека ќе гласаат за ДУИ, третина од нив (31,7%) би избрале да гласаат за „Огнената група“ доколку оваа 
фракција излезе како независна од ДУИ. Ова значително би се одразило на албанската политичка сцена, со што процентот на гласови на ДУИ ќе 
се намали на 19,5 отсто, додека „Огнената група“ би била рангирана како четврта политичка сила со 9,3 %. 
 
Методологија 
 
Истражувањето е реализирано на репрезентативен примерок на целата држава од 1.000 испитаници на возраст над 18 години.  Анкетата е 
реализирана во период помеѓу 15 и 21 Март, преку телефонски интервјуа. Истражувањето е спроведено со Методологија на случаен избор со 
испитаници Албанци, со што се обезбедува сеопфатна застапеност на албанското население во Северна Македонија, при што се запазени  
демографските карактеристики како што се полот, возраста, образованието,  географската сеопфатност како и изборната единица и општината 
каде што живеат. Маргинална грешка е 3,1 проценти,  додека ниво на доверба од 95 проценти. 
 
Истражувањето е спроведено и финансирано од Институтот за Јавна Политика Арбен Џафери.

